
  

Plata dla Ploania 

Antermëia 
Sant’Antone Abat 

 

 

Ploan:   siur Klaus Sottsass 
E.mail:  klsottsas@rolmail.net Tel. 344 1554055 

   
 

www.unitepastorala.org 

 
 
 
 

   

    

Ann A 14.05.2023 - 21.05.2023 - Sesta domënia de Pasca n. 25 

L'Anima dla dlijia é le Spirit Sant 

 St.Ap 8, 5–8.14–17  |  1 Pire 3, 15–18  |  Jan 14, 15–21 

  

Dal Vangele do San Jan:  

 

Te chël tëmp à Gejù dit a sü discepui:  15Sc’i m’orëis bun, se tignarëise a mi 

comandamënć,  16y iö periarà le Pere, y ël ves darà n’ater paraclet,  che dess restè pro 

os por dagnora.  17Al é le Spirit dla verité, che le monn ne po nia ciafè,  deache ël ne le 

vëiga nia y ne le conësc nia.  Os indere le conescëis,  ćiodich’al sta pro os y sarà te os.  
18I ne ves lasciarà nia indô sciöche òrfanns,  mo i vëgni indô da os.  19Ma ćiamò püch 

tëmp, y le monn ne me vëiga nia plü;  mo os m’odëis, deach’i viri y inće os viarëis.  
20En chël dé conesciarëise:  Iö sun te mi Pere, os sëis te mè, y iö sun te os.  21Chël che 

tol sö mi comandamënć y se tëgn a d’ëi,  chël m’ô bun;  a chël che m’ô bun, ti vëgnel 

orü bun da mi Pere,  y inće iö ti orarà bun y a chël me darai da conësce.    

 

 

 

 

 

 

 

 

ANTIFONA 

Incundédele cigan, ch’an l’aldes! Scraiédele 

fora ćina söi confins dla tera! Scraiédele fora: 

Le Signur à salvè so popul. Alleluia. 

 

 Letöres dla GRAN FESTA DL'ASCENSIUN DAL SIGNUR - PALSACRUSC: 

 St.Ap 1, 1–11  |  Ef 1, 17–23  |  Ebr 9, 24–28; 10, 19–23  |  Mt 28, 16–20 



 

 

 

 

Edema liturgica dai 14.05. ai 21.05.2023 

2023 Ora Mëssa 

Sesta domënia de Pasca        

          14.05.2023  
Bonifaz, (Matia apostul) 

 

Oferta por la ploania 

8.15 Santa Mëssa dla domënia 

Festa dla uma 

 aniv. + Rosalia Aiarëi Pezzei 

 aniv. + Tio Winkler 

 ++ Teresa y Paul Frenner 

 + Celestina Unterweger 

 +++Vijo, Iarone y Tille Rubatscher 

 + Klaus Winkler 

 

Corona 
  

LÖNESC -          15.05.2023 
Sofia, Sonia, Isidor, Friedrich 

  19.30 - S.M. a La Plí 

MERTESC -      16.05.2023           
Johannes Nepomuk, Adolf 

 

19:00 

1. De dles Crusc por en bun isté 

Prozesciun a Al Bagn y S. Mëssa 

en onur di Sanc Chrysanthus y Daria 

MERCUI -         17.05.2023 
Dietmar, Walter 

 

08:00 

2. De dles Crusc por en bun isté 

Prozesciun a Frëina, (degöna mëssa) 
 

JÖBIA -             18.05.2023 
dles Crusc  -  Jan I., Felix, Erich 

  19.00 - S.Mëssa a Rina 

VËNDRES -       19.05.2023 
dles Crusc |  Ivo, Zelestin V., 

Cuno 

  7.30 - S.Mëssa a Al Plan 

SABEDA -         20.05.2023 
dles Crusc |  Bernardin da Siena, 

Elfriede, Valeria, beata Josepha 

 

05.45 

3. De dles Crusc por en bun isté 

Prozesciun a La Pli y S. Mëssa dales 09:00 
 

ASCENSIUN DL 

SIGNUR- PALSACRUSC

           21.05.2023 
De mondial dai mesi de 

comunicaziun soziai 

 

Oferta por la ploania 

8.15 Zelebraziun dla parora de Dî 

 

Corona 

 8.15 – S.Mëssa a La Plí 

 10.00 - S.Mëssa a Rina (1. Comuniun) 

Mësses a San Martin: Dom 8.15  Dedol 19.00  Sab 18.30   Dom 8.15 



 

 

 

    Informaziuns y terminns 
 

Düc é dër bel inviá a to pert ales prozesciuns di dis dles crusc ! 

 

N bel dilan a düc chi che á paié le contribut por la dlijia y moniaria. A chi che ne le á 

nia ciamo fat, periunse dër bel dl fa, scioch’ sëgn de solidarieté por nosta ploania. Dër 

bel dilan! 

Le KFS San Martin de Tor, sciöche Filiala dl Katholischer Familienverband, inviëia 

dötes les families en domënia, 21 de ma, ala festa de süa inauguraziun. Dales 9.30 

Mëssa tla dlijia da Lungiarü, dedô dales 11.00 - 16.00: intrategnimënt por düc i mituns 

söl ciamp da segra a Lungiarü. Por de bela musiga, val' da mangé y bëre vëgnel fistidié. 

Por families che orëss se scrí ite a nosta uniun pó le fá tres la plata internet dl KFS 

www.familienverband.it 

Le KVW Val Badia organisëia n pelegrinaje de dui dis (ai 19 y 20 de jügn) ai santuars 

de Maria Luggau (Kärnten) y Maria Lussari (Friul) cun sté suranöt söl lech de 

Millstätt. Le iade costa 200 euro por i scric ite al KVW (220 euro por les atres persones) 

+ 15 euro de suraprisc por na ciamena singola. Informaziuns y prenotaziun anter i 4 de 

jügn pro Christoph Pezzedi, tel: 333 7219535, mail: crix.pezzedi@gmail.com Düc/tes 

é bel inviá/des a chësc bel iade en compagnia! 

Iniziativa „Resta porsona tl monn di media“ Campagna de sensibilisaziun sön 

l’adoranza dl fonin y di mass media - En vëndres, ai 19 de ma 2023 dales 20.00 sarál 

tl Zënter dla Jonëza y dla cultura SaJ.un a La Ila l’inauguraziun dl’iniziativa cun na 

mësa torona cun: Maddalena Valentini, pedagoga di mass media y mama, Veronica 

Clara, assistënta soziala, tutor academica tla Libera Université da Balsan y mama, 

Christian Pedevilla, avocat y pere, Maria Pescosta, scolara, Scora Mesana La Ila y 

Luianta Maria Clara, presidënta dl Comité di studënc/dles studëntes dles Scores Altes 

La Ila cun la moderaziun de Lois Kastlunger che baiará de co che an dess adoré te na 

moda responsabla y de bun ejëmpl le fonin y i mass media. Düc é inviá.  

 

CONZERT D'AISCIÖDA: - Incö en festa dla uma, tëgn la Musiga da San Martin so 

conzert d’aisciöda dales 20:00 tl salf dles manifestaziuns a San Martin. Sot ala direziun 

de Sepl Pezzei sarál da aldí n program desvalí te döes perts, cun cianties tradizionales, 

melodies plü modernes y ince val'toc solisć. (Ciara invit injunté) 

I sëis düc dër bel inviá da gní ascuté sö! 

La Ciasa de Palsa da San Martin de Tor chir dai 19 de jügn inant n/na assistënt/a 

dl’economia de ciasa (responsabl/a).  Termo da dé jö la domanda é i 24.05.23 dales 

12:00. Informaziuns plü menüdes sön www.ciasadepalsa.it o tel. 0474/524786. 

mailto:crix.pezzedi@gmail.com
http://www.ciasadepalsa.it/


 
 
 
 
 

Düc, Seniors/es da San Martin-Antermëia y da Lungiarü é inviá le vëndres di 26 de 

ma a jí a ti ciaré ala cité de Sterzing (cun guida) y a Maria Trens. I piun ia da Lungiarü 

dales 8.15 y da San Martin dales 8.30. Cost 15 euro (marëna nia lapró). Prenotésse pro 

Alfred Ploner 333 36 547 86 cina ai 20 de ma. 

La doturia Grete Mahlknecht é demez en dedolönesc, ai 16 de ma, y vëgn sotituida dal 

dotur Eduard Agreiter 333 1380852 

Le dotur Eduard Agreiter é demez jöbia y vëndres, ai 18 y 19 de ma, y vëgn sostituí dala 

dotura Grete Mahlknecht 349 06 67 034 

 

______________________________________________________________________________ 
 

Impressum: Ploania Antermëia - redaziun Carlo Plazza 
Comunicaziuns: cina la jöbia sëra a carlo.plazza@hotmail.com | o tel.  3803520465 
Download: www.unitepastorala.org  | www.comun.sanmartindetor.bz.it 

 
16.05.2023 Paul - Samira 

 
21.05.2023 Carlo Plazza 

 
 

 
 

 

 
 

 
 

 

 

Les mius aodanzes por le compliagn ti fajunse a  

Unterweger Paolo (92), Winkler Clara (91) y Flenger Anna 

Caterina (85). Döt le bun. 

Tres les umes (y ince i peri) operëia Dî. Ëres 

é les prömes che ti fej conësce le pere dl cil a 

sü mituns. Ëres è chëres che porta Idî ales 

porsones. Porchël ti dijunse dilan. Y chësc vêl 

ince por Maria. Gejú ess sigü ince festejé le 

dé dla uma y ti ess dit dilan a Maria. 


